22
 
ВСТ – 14 ред.1   


21
ВСТ – 14 ред.1                                                                                                                                    


Қазақстан Республикасы Статистика агенттігі

төрағасының

2013 жылғы «20» ақпан
№52 бұйрығымен
БЕКІТІЛГЕН
[image: image1.jpg]


 Қазақстан Республикасы Статистика агенттігі
ВСТ-14 РЕД.1 ҮЙ ШАРУАШЫЛЫҚТАРЫНА ҚЫЗМЕТ КӨРСЕТЕТІН КОММЕРЦИЯЛЫҚ ЕМЕС ҰЙЫМДАР МАҚСАТТАРЫНЫҢ СТАТИСТИКАЛЫҚ ЖІКТЕУІШІ (КЕҰМЖ)
Астана қ.

2013ж.
Алғы сөз 

1. Қазақстан Республикасы Статистика агенттігінің Ұлттық шоттар департаменті ӘЗІРЛЕДІ  ЖӘНЕ ЕНГІЗДІ 
2. Қазақстан Республикасы Статистика агенттігі төрағасының  2013 жылғы  «___» _____ № ____ бұйрығымен БЕКІТІЛДІ
3. ______ҚОЛДАНЫСҚА ЕНГІЗІЛДІ 

4. БІРІНШІ РЕТ ЕНГІЗІЛДІ
5. ҚАЙТА ҚАРАУ МЕРЗІМІ 2018 жыл

6. ТЕКСЕРУ КЕЗЕҢДІЛІГІ 5 жыл
Осы статистикалық жіктеуіш көбейтуге (көшіруге) жатпайды, жіктеуішті өз жарияланымдарында (басылымдарында) пайдаланған жағдайда Қазақстан Республикасы Статистика агенттігіне сілтеме жасау міндетті.
Мазмұны
	1.
	Қолданылу саласы........………………………………............................
	4

	2.
	Нормативтік сілтемелер………………………………….......................
	4

	3.
	Анықтамалар………………………………….........................................
	5

	4.
	Негізгі ережелер…..…………………….................................................
	5

	5.
	Жіктеуіштің құрылымы......………………….........................................
	6

	6.
	Жіктеуіштің басылымы…………….......................................................
	7

	7.
	Жіктеуішті жүргізу……..……………....................................................
	7

	8.
	Жіктеуіштің күшін  жою.........................................................................
	7

	9.
	Үй шаруашылықтарына қызмет көрсететін  коммерциялық емес ұйымдар мақсаттарының статистикалық жіктеуіші айқындамаларының тізбесі ....................................................................
	8

	10.
	Үй шаруашылықтарына қызмет көрсететін  коммерциялық емес ұйымдар мақсаттарының статистикалық жіктеуішіне түсіндірме.................................................................................................
 
	12


ҚАЗАҚСТАН РЕСПУБЛИКАСЫ СТАТИСТИКА АГЕНТТІГІНІҢ       СТАТИСТИКАЛЫҚ ЖІКТЕУІШІ
__________________________________________________________________
ҮЙ ШАРУАШЫЛЫҚТАРЫНА ҚЫЗМЕТ КӨРСЕТЕТІН КОММЕРЦИЯЛЫҚ ЕМЕС ҰЙЫМДАР МАҚСАТТАРЫНЫҢ СТАТИСТИКАЛЫҚ ЖІКТЕУІШІ 
______________________________________________________________

                                                                                       Енгізу мерзімі________
1. Қолданылу саласы
1.Осы жіктеуіш халықаралық стандарт – 2008 жылғы Ұлттық шоттар жүйесі әдіснамасына сәйкес үй шаруашылықтарына қызмет көрсететін коммерциялық емес ұйымдардың (ҮШҚКЕҰ) шығыстарын жіктеуге арналған. ҮШҚКЕҰ-нің тұтынуға арналған барлық шығыстары жеке тұтыну болып табылады. Осыған сәйкес, бұл жіктеуіштің мақсаты үй шаруашылықтарының нақты түпкілікті тұтынуы (немесе нақты жеке тұтынуы) бойынша біріктірілген деректерді алу үшін мемлекеттік басқару органдары мен үй шаруашылықтарының жеке тұтынуы шығыстарын жіктеу болып табылады.
2. Осы жіктеуіш үй шаруашылықтарына қызмет көрсететін коммерциялық емес ұйымдар қызмет түрлерінің халықаралық салғастырылуын оңайлату үшін қолданылады.
3. Осы жіктеуішті Қазақстан Республикасы Статистика агенттігінің Ұлттық шоттар департаментімен қолданылуға міндетті.
2. Нормативтік сілтемелер
4. Осы жіктеуіш келесi нормативтiк құжаттар:

1) Қазақстан Республикасының «Коммерциялық емес ұйымдар туралы» 2001 жылғы 16 қаңтардағы №142 заңына;
2) ҚР СТ 1.5 – 2008 «Қазақстан Республикасының Техникалық мемлекеттік реттеу жүйесі. Стандарттардың құрылуына, баяндалуына, ресімделуіне және мазмұнына жалпы талаптарға»;
3) Қазақстан Республикасы Статистика агенттігі төрағасының 2011 жылғы 14 маусымдағы № 163 бұйрығымен бекітілген Статистикалық жіктеуіштерді, номенклатураларды және анықтамалықтарды әзірлеу және жүргізу бойынша нұсқаулыққа (өзгерістерімен);
4) Қазақстан Республикасы Статистика агенттігі төрағасының 2012 жылғы 6 маусымдағы №133 бұйрығымен бекітілген 2012-2015 жылдарға арналған Ұлттық шоттар жүйесін енгізу бойынша іс-шаралар жоспарына;
5) «Үй шаруашылықтарына қызмет көрсететін коммерциялық емес ұйымдардың мақсаттарының жіктелімі» халықаралық стандартына («Шығыстарды мақсаттар бойынша жіктеу», БҰҰ, 2001 жыл) сәйкес әзірленген.
3. Анықтамалар
5. Осы жіктеуіште Республиканың Заңдарының анықтамаларына сәйкес келесі терминдер қолданылады: 

1) кiрiс түсiру негiзгi мақсаты болып табылмайтын және алынған таза кiрiстi қатысушылар арасында бөлмейтiн заңды тұлға коммерциялық емес ұйым деп танылады;
2) үй шаруашылығы – бірге тұратын, өз табыстары мен мүлкін толықтай немесе ішінара біріктіретін және тауарлар мен көрсетілетін қызметтерді бірлесіп тұтынатын бір немесе одан да көп жеке тұлғалардан құралған экономикалық субъект;

сонымен қатар 2008 жылғы ҰШЖ әдіснамасының анықтамаларына сәйкес келесі терминдер:
3) коммерциялық емес ұйымдар – тауарлар мен қызметтерді өндіру мақсатымен құрылатын, дәрежесі оларды құратын, бақылайтын және қаржыландыратын бірліктерге табыс, пайда немесе басқа қаржылық пайданың көзі болуға рұқсат етпейтін  заңды тұлғалар немесе қоғамдық ұйымдар;
4) нарықтық емес коммерциялық емес ұйымдар –  өз шығарылымының үлкен бөлігін басқа бірліктерге тегін немесе экономикалық мардымсыз бағалармен беретін өндірушілер; оларды қаржыландырудың негізгі көзі оларды бақылайтын ассоциация мүшелері төлейтін жазылу бойынша тұрақты салымдар, немесе трансферттер, немесе мемлекеттік басқару органдарын қоса үшінші жақтан қайырымдылық көмектері, сонымен қатар меншіктен түсетін табыстар болуы мүмкін;
5) үй шаруашылықтарына қызмет көрсететін коммерциялық емес ұйымдар (бұдан әрі - ҮШҚКЕҰ) - мемлекеттiк басқару органдарымен бақыланбайтын нарықтық емес КЕҰ; олар үй шаруашылықтарына тауарлар мен қызметтерді тегін немесе экономикалық мардымсыз бағалармен береді;
6) ғылыми - зерттеу, тәжiрибелiк-конструкторлық және  технологиялық жұмыстар (бұдан әрi - ҒЗТКТЖ) - жаңа бiлiмдердi алуға және жаңа бұйым немесе технологияны жасау кезінде олардың тәжірибелік қолданылуына бағытталған жұмыстар жиынтығы.
4. Негізгі ережелер
6. Қазақстан Республикасының қолданыстағы заңнамасының шеңберінде әлеуметтiк, мәдени, ғылыми, бiлiм беру, қайырымдылық, басқару мақсаттарына қол жеткiзу; азаматтардың және ұйымдардың құқықтарын, заңды мүдделерiн қорғау; даулар мен жанжалдарды шешу; азаматтардың рухани және өзге де қажеттiлiктерiн қанағаттандыру; азаматтардың денсаулығын сақтау, қоршаған ортаны қорғау, дене шынықтыру мен спортты дамыту заң көмегiн көрсету үшiн, сондай-ақ қоғамдық игiлiктердi және өз мүшелерiнiң (қатысушылардың) игiлiктерiн қамтамасыз етуге бағытталған басқа да мақсаттар үшін құрылатын коммерциялық емес ұйымдар қарастырылады. Олар мекеме,  қоғамдық бiрлестiк, акционерлiк қоғам, тұтыну кооперативi, қор, дiни бiрлестiк, қауымдастық (одақ) нысанындағы заңды тұлғалардың бiрлестiгi нысанында және заңнамалық актiлерде көзделген өзге де нысанда құрылуы мүмкiн.

7. 2008 жылғы ҰШЖ әдіснамасының шеңберінде үй шаруашылықтарына тауарлар мен қызметтер ұсынатын нарықтық емес коммерциялық емес ұйымдар қарастырылады. Осыған сәйкес Үй шаруашылықтарына қызмет көрсететін коммерциялық емес ұйымдардың мақсаттарының статистикалық жіктеуіші (бұдан әрі - Жіктеуіш) ҮШҚКЕҰ-да жүзеге асырылатын операцияларды жіктеуге арналған. Жіктеуіште ҮШҚКЕҰ-ның қол жеткізілуі үшін қызмет ететін мақсаттары бойынша жеке шығыстары жіктеледі.
5. Жіктеуіштің құрылымы
8. Жіктеуіштің құрылымы екі блоктан тұрады: сәйкестендіру және атауы.
1) Сәйкестендіру блогы жіктелімнің иерархиялық жүйесі және сандық кодты пайдаланумен кодтаудың дәйекті жүйесінен тұрады (1- баған).
2) Атау блогы үй шаруашылықтарына қызмет көрсететін коммерциялық емес ұйымдар мақсаттарының мемлекеттік және орыс тілдеріндегі атауларынан тұрады (2-баған).

9. Кодтау үшін екінші және үшінші, үшінші және төртінші таңбалардың арасында нүктелері бар төрт сандық ондық таңбалар қолданылады.

10. Жіктеуіш келесі белгілер берілген бөлшектеудің үш деңгейінен тұрады:
	Х Х
	Ішкі бөлім (немесе екі таңбалы код деңгейінде)

	Х Х.Х
	Топ (немесе үш таңбалы код деңгейінде)

	Х Х.Х.Х
	Кіші топ (немесе төрт таңбалы код деңгейінде)


Бұл жіктелім кіші топ, яғни төрт таңбалы код деңгейінде анықтама алады.

Жіктеуішті құру мысалы:

Ішкі бөлім  –  02 Денсаулық сақтау
Топ              –  02.1 Дәрі-дәрмектер, жабдық және аппаратура
Кіші топ      –  02.1.1  Фармацевтикалық өнім
11. Осы жіктеуіште резервтік кодтар жоқ, себебі жіктелім ҰШЖ 2008-ге сәйкес жүзеге асырылды.

12. Кодтау жүйесінде бақылау саны көзделмеген, өйткені жіктеуіш кодтар мен айқындамалардың қайталануына бақылау көзделген «Жіктелім және стандарттар» ақпараттық жүйесінде жандандырылады.
6. Жіктеуіштің басылымы
13. Жіктеуіштің басылымын және таратуды әзірлеуші – Қазақстан Республикасы Статистика агенттігінің Ұлттық шоттар департаменті қамтамасыз етеді. 
7. Жіктеуішті жүргізу
14. Жіктеуішті жүргізу эталондық жіктеуішті құруды, онда қамтылған ақпараттың дәйектілігі мен толықтығын қамтамасыз ету мақсатында оларға өзгерістер енгізуді көздейді. 

15. Жіктеуіштің эталондық данасын жүргізуді әзірлеуші -  Қазақстан Республикасы Статистика агенттігі Ұлттық шоттар департаментінің ағымдағы шоттар басқармасы жүзеге асырады. 

16. Жіктеуіштің эталондық данасына өзгерістер енгізудің негізі ҰШЖ-2008-де үй шаруашылықтарына қызмет көрсететін коммерциялық емес ұйымдар мақсаттарының жіктеуішіне өзгерістер және жаңа объектілерді кодтау және жіктелімді жетілдіру болып табылады.

8. Жіктеуіштің күшін жою
17. Жіктеуіштің күшін жою Қазақстан Республикасы Статистика агенттігінің бұйрығы негізінде ҰШЖ-2008 қайта қарау жағдайында жүргізіледі.

9. Үй шаруашылықтарына қызмет көрсететін  коммерциялық емес ұйымдар мақсаттарының статистикалық жіктеуіші айқындамаларының тізбесі
	Сәйкестендіру блогы
	Блок атауы

	
	Мемлекеттік тілде 
	Орыс тілінде

	
	
	

	01
	Тұрғын үй қызметтері
	Жилищные услуги

	01.0
	Тұрғын үй қызметтері
	Жилищные услуги

	01.0.0
	Тұрғын үй қызметтері
	Жилищные услуги

	02
	Денсаулық сақтау
	Здравоохранение 

	02.1
	Дәрі-дәрмектер, жабдық және аппаратура
	Медикаменты, оборудование и аппаратура

	02.1.1
	Фармацевтикалық өнім
	Фармацевтическая продукция

	02.1.2
	Медициналық мақсаттағы өзге де өнім
	Прочая продукция медицинского назначения

	02.1.3
	Емдік жабдық және аппаратура
	Лечебное оборудование и аппаратура

	02.2
	Амбулаторлық қызметтер
	Амбулаторные услуги

	02.2.1
	Медициналық қызметтер
	Медицинские услуги

	02.2.2
	Стоматологиялық қызметтер
	Стоматологические услуги

	02.2.3
	Парамедициналық қызметтер
	Парамедицинские услуги

	02.3
	Ауруханалардың қызметтері
	Услуги больниц

	02.3.0
	Ауруханалардың қызметтері
	Услуги больниц

	02.4
	Денсаулық сақтау саласындағы қызметтер
	Услуги в области здравоохранения

	Демалыс және мәдениет 

	04
	Білім беру
	Образование

	Дошкольное и начальное образование

	04.1.0
	Мектепке дейінгі және бастауыш білім
	Дошкольное и начальное образование

	04.2
	Орта білім
	Среднее образование

	04.2.0
	Орта білім
	Среднее образование

	04.3
	Жалғастырылған орта білім
	Продолженное среднее образование

	04.3.0
	Жалғастырылған орта білім
	Продолженное среднее образование

	04.4
	Жоғары білім
	Высшее образование

	04.4.0
	Жоғары білім
	Высшее образование

	04.5
	Сатылар бойынша бөлінбеген білім

	Әлеуметтік қорғау 
	Социальная защита

	Дін 

	Дін
	Религия

	07

10. Үй шаруашылықтарына қызмет көрсететін  коммерциялық емес ұйымдар мақсаттарының статистикалық жіктеуішіне түсіндірме  

01 Тұрғын үй қызметтері
01.0
 Тұрғын үй қызметтері
01.0.0
 Тұрғын үй қызметтері
Осы кіші топ мына ҮШҚКЕҰ қамтиды: тұрғын үйлерді жөндеу мен реконструкциялауды, қаржыландыруды, жалға беруді, басқаруды, салуды, дамытуды жүзеге асыратын ұйымдар.

02 Денсаулық сақтау

Осы ішкі бөлімге мына ҮШҚКЕҰ қамтиды:

жалпы бейіндегі ауруханалар мен мамандандырылған ауруханалар, шипажайлар мен сауығушыларға арналған үйлер, медициналық орталықтар мен перзентханалар, жазылмайтын науқастарға арналған хоспистер;

медициналық пункттер, клиникалар, вакцинация пункттері және диспансерлер;

міндеттері пациенттерге ұзақ мерзімді қолдау көрсету ғана емес, сонымен бірге оларды емдеу болып табылатын оңалту орталықтары;

жедел медициналық көмек қызметкерлерінің және парамедициналық қызметкердің жедел медициналық көмек көрсететін ерікті ұйымдары;

денсаулық сақтауды дамытуға және санитарлық сауат ашуға қолдау көрсететін ұйымдар;

өз елінде немесе басқа елдерде соғыстардың, аштықтың және табиғат апаттарының құрбандары болып табылатын тұлғаларға медициналық қызмет ұсынатын ұйымдар;

медицина және денсаулық сақтау мәселелері бойынша ғылыми зерттеулермен айналысатын ұйымдар және осындай қызметті қаржыландыратын мақсатты қорлар мен қайырымдылық ұйымдары;

ауруханаларға, шипажайларға, медициналық пункттерге және тағы басқаларына қаржылық қолдау көрсететін қайырымдылық қорлары және ауруларға қаржылық көмек ұсынатын қайырымдылық қорлары.

Осы ішкі бөлімге сондай-ақ мыналарды қамтиды: діни ұйымдар қаржыландыратын ауруханалар, шипажайлар, медициналық пункттер және т.б.
Осы ішкі бөлімге мыналар кірмейді: қарттарға немесе мүгедектерге арналған үйлер (05.1); үйсіздерге арналған арналған баспана (05.1).

02.1 Дәрі-дәрмектер, жабдық және аппаратура
Осы топқа жеке тұлғалар немесе үй шаруашылықтары көбіне дәріханаларда, фармацевтикалық фирмаларда немесе медициналық жабдықты жеткізушілерден дәрігердің рецепті бойынша немесе онсыз сатып алатын дәрі-дәрмектер, протездер, медициналық жабдық пен аппаратура және медициналық мақсаттағы басқа өнім кіреді. Олар медициналық орталықтардан немесе мекемелерден тыс жерлерде тұтынуға немесе қолдануға арналған. Медициналық, тіс емдейтін және парамедициналық персоналмен тікелей амбулаторлық ауруларға немесе ауруханалар мен ұқсас мекемелердегі стационарлық ауруларға берілетін мұндай бұйымдар амбулаторлық қызметтерге (02.2) немесе ауруханалардың қызметтеріне (02.3) қосылған.

02.1.1
 Фармацевтикалық өнім.

Медициналық дәрі-дәрмектер, дәрілік құралдар, патенттелген дәрілік құралдар, сарысулар мен вакциналар, дәрумендер мен минералдық заттар, нәлім немесе палтус бауырынан жасалған балық майы, ішілетін контрацептивтер сияқты фармацевтикалық өніммен қамтамасыз ету.

02.1.2
 Медициналық мақсаттағы өзге де өнім.

Медициналық термометрлер, жабысқыш пластырь мен кәдімгі таңу материалдары, тері асты егулеріне арналған шприцтер, алғашқы көмектің дәрі қобдишасы, жылытқыштар мен мұзға арналған қораптар, емдік шұлық бұйымдары, мысалы, созылғыш шұлықтар мен тізеқаптар, жүктілікті  анықтауға арналған тесттер, мүшеқаптар және басқа механикалық бала бітіртпейтін құралдар сияқты медициналық мақсаттағы өніммен қамтамасыз ету.

02.1.3
 Емдік жабдық және аппаратура.

Түзетуші көзілдірік пен түйісу линзалары, есту аппараттары, көз протездері, жасанды аяқ-қолдар және басқа протездік құрылғылар, ортопедиялық аппараттар мен тіреуіштер, мойын корсеттері, медициналық массаж жабдықтары мен физиотерапиялық шамдар, механикалық және қол кресло-каталкалары мен мүгедектер арбасы, арнайы кресло-керуеттер, балдақтар, қан қысымын өлшеуге арналған электронды және өзге құрылғылар және тағы басқалары сияқты емдік жабдықпен және аппаратурамен қамтамасыз ету.

Осы кіші топ мыналарды қамтиды: тіс протездеріне шығыстар, бірақ оларды үйлестіруге жұмсалған шығындар емес; емдік жабдық пен аппаратураны жөндеу.

Осы кіші топқа емдік жабдықты жалға алу кірмейді (02.2.3).

02.2 Амбулаторлық қызметтер

Осы топқа практика жүргізетін дәрігерлер, тіс дәрігерлері және парамедициналық персонал мен олардың көмекшілері амбулаторлық ауруларға көрсететін медициналық, стоматологиялық және парамедициналық қызметтер кіреді. Бұл қызметтер үйде, медициналық кеңестерде және дербес тәртіпте немесе топтарға, диспансерлерде ауруханалардың жанындағы емханаларда және т.с.с. көрсетілуі мүмкін.

Амбулаторлық қызметтерге практика жүргізетін дәрігерлер, тіс дәрігерлері және парамедициналық персонал мен олардың көмекшілері амбулаторлық ауруларға тікелей ұсынатын дәрі-дәрмектер, протездер, медициналық жабдық пен аппаратура және медициналық мақсаттағы басқа өнім кіреді.

Ауруханалар мен оларға ұқсас мекемелер стационардағы науқастарға ұсынатын медициналық, стоматологиялық және парамедициналық қызметтер ауруханалардың қызметтеріне қосылған (02.3).

02.2.1
. Медициналық қызметтер
Жалпы бейіндегі дәрігерлердің және мамандардың медициналық қызмет көрсетуі.

Осы кіші топқа мыналар кіреді: стоматолог-ортодонттардың қызметтері.

Осы кіші топқа кірмейтіндер: медициналық зерттеу зертханаларының және рентгендік кабинеттердің қызметтері (02.2.3); дәстүрлі медицина саласындағы мамандардың қызметтері (02.2.3).

02.2.2
 Стоматологиялық қызметтер.

Тіс дәрігерлерінің, ауыз қуысының гигиенасы саласындағы мамандардың және басқа тіс емдейтін қосалқы персоналдардың стоматологиялық қызмет көрсетуі. 
Осы кіші топқа кіретіндер: тіс протездерін үйлестіру шығындары.

Осы кіші топқа кірмейтіндер: тіс протездері (02.1.3); стоматолог-ортодонттардың қызметтері (02.2.1); медициналық зерттеу зертханаларының және рентгендік кабинеттердің қызметтері (02.2.3).

02.2.3 Парамедициналық қызметтер.

Мынадай парамедициналық қызметтер көрсету:

медициналық зерттеу зертханаларының және рентгендік кабинеттердің қызметтері;

медбикелердің және акушерлердің қызметтері;

акупунктура, хирорактиктер, оптометристтер, физиотерапевттер, логопедтер және т.б. саладағы мамандардың қызметтері;

дәрігер тағайындаған түзету емдік гимнастикасы;

теңіз суымен емдеуді қоса алғанда, амбулаторлық бальнеологиялық емдеу;

ауруханаларға жатпайтын жедел жәрдем қызметтері;

емдік жабдықты жалға алу.

Осы кіші топқа сондай-ақ дәстүрлі медицина саласындағы мамандардың қызметтері кіреді.

Осы кіші топқа мыналар кірмейді: денсаулық сақтау саласында қызмет көрсетумен байланысты зертханалар (02.4); диагностикалық зертханалар (02.5).

02.3 Ауруханалардың қызметтері
Ауруханаға жатқызу ауруды емдеудің барлық уақытына сәйкес емдеу мекемесіне орналастырумен анықталады. Бұған күндізгі стационарда емдеу және үйде стационарда сияқты емдеу, сондай-ақ жазылмайтын ауруларға арналған хоспистер жатады.
Осы топқа жалпы бейіндегі ауруханалардың және мамандандырылған ауруханалардың қызметтері; негізінен стационарлық ауруларға қызмет көрсететін медициналық орталықтардың, перзентханалардың, сауығушыларға арналған шипажайлар мен үйлердің қызметтері; негізгі қызметі медициналық бақылау болып табылатын, егде жастағы тұлғаларға қызмет көрсететін мекемелердің қызметтері; және стационарлық медициналық көмек көрсететін және қалпына келтіру терапиясымен айналысатын, міндеті емделушіге ұзақ мерзімді қолдау көрсетумен бірге, емдеу болып табылатын оңалту орталықтарының қызметтері кіреді.

Ауруханалар білікті дәрігерлердің тікелей бақылауымен стационардағы науқастарды емдеуге арналған мекемелер ретінде анықталады. Медициналық орталықтар, перзентханалар, сауығушыларға арналған шипажайлар мен үйлер де стационарлық емдеуді ұсынады, бірақ бұл жағдайда көбіне біліктілігі дәрігерлердің біліктілігінен төмен қызметкерлер бақылау жүргізеді және емдік қызметтер көрсетеді.

Осы топқа тек амбулаторлық көмек көрсетуге арналған медициналық пункттер, емханалар мен диспансерлер сияқты мекемелер кірмейді (02.2). Оған сондай-ақ, негізінен ұзақ мерзімді қолдау көрсететін қарттар үйлері, мүгедектерге арналған мамандандырылған мекемелер мен оңалту орталықтары кірмейді (05.2).

02.3.0 Ауруханалардың қызметтері
Стационарлық ауруларға мынадай қызметтер көрсету:

негізгі қызметтер: басқару; орналастыру; тамақпен және ауыз сумен қамтамасыз ету; қосалқы персонал (қосалқы орта медициналық персонал) тарапынан бақылау және күтім; алғашқы медициналық көмек көрсету және реанимация; санитарлық-көлік құралдары; дәрі-дәрмектермен және басқа фармацевтикалық өніммен қамтамасыз ету; емдік жабдықпен және аппаратурамен қамтамасыз ету.

медициналық қызметтер: жалпы бейіндегі дәрігерлердің немесе мамандардың, хирургтар мен тіс дәрігерлерінің қызметтері; медициналық талдау мен рентгендік зерттеулер; медбикелердің, акушерлердің, хирорактиктердің, оптометристтердің, физиотерапевттердің, логопедтердің және тағы басқаларының қызметтері сияқты парамедициналық қызметтер.

02.4 Денсаулық сақтау саласындағы қызметтер
02.4.0 Денсаулық сақтау саласындағы қызметтер
Халық денсаулығын сақтау мәселелері бойынша ақпаратты әзірлеу және тарату, отбасын жоспарлау бойынша қызметтер, қан банктерін құру (қанды қабылдау, өңдеу, сақтау, тасымалдау), диагностика (обыр, туберкулез, венерологиялық аурулар), алдын алу (иммунизация, вакцинация), бақылауды жүзеге асыру (балалар тамағы, балалардың денсаулығын сақтау), эпидемиологиялық жағдай туралы ақпарат жинау және тағы басқалары сияқты денсаулық сақтау саласындағы қызметтерді ұсыну.

Осы кіші топқа кіретіндер: көбісі сау тұлғалардың топтарына олардың жұмыс орындарында, мектептерде немесе басқа медициналық емес мекемелерде арнайы бригадалар көрсететін денсаулық саласындағы қызметтер; ауруханалармен, клиникалармен немесе практикалық дәрігерлермен байланыссыз, денсаулық сақтау саласындағы қызметтер; дәрігерлер көрсетпейтін, денсаулық сақтау саласындағы қызметтер; денсаулық сақтау саласында қызмет көрсетумен байланысты зертханалар.

Осы кіші топқа кірмейтіндер: медициналық зерттеу зертханалары (02.2.3); диагностикалық зертханалар (02.5).

02.5 Денсаулық сақтау саласындағы ҒЗТКТЖ
02.5.0 Денсаулық сақтау саласындағы ҒЗТКТЖ
Денсаулық сақтаумен байланысты мәселелер бойынша қолданбалы зерттеулер және тәжірибелік әзірлемелер.

02.6 Денсаулық сақтау саласындағы өзге де қызметтер
02.6.0 Денсаулық сақтау саласындағы өзге де қызметтер
ҮШҚКЕҰ көрсететін және кіші топтарға қатысы жоқ, денсаулық сақтау саласындағы қызметтер (02.1.1)-(02.5).

03  Демалыс және мәдениет

03.1 Демалыс және спортпен шұғылдануды ұйымдастыру бойынша қызметтер

03.1.0 Демалыс және спортпен шұғылдануды ұйымдастыру бойынша қызметтер
Осы кіші топқа мынадай ҮШҚКЕҰ кіреді:

үй-жайда спорттың ойын түрлерімен шұғылдану клубтары немесе фитнес-клубтарды, желкен не есу спортының клубтарын және канонистер клубтарын қоса ашық ауада спортпен  шұғылдану;  

спорттың барлық түрлері жанкүйерлерінің клубтары;

құмар ойындарды қоса, үстел ойындарының клубтары;

жастар клубы және ұйымдар, (ер балалар мен қыздарға) скаут ұйымдары және жасөспірім пионерлер ұйымы; 

жаяу жүру туризмі, жаяу серуендеу, спелеология және альпинизм, парашют спорты, су астына аквалангпен сүңгу, дельтапланеризм және т.б. сияқты белсенді демалу әуесқойларының клубы;

ардагерлер қауымдастығы сияқты, қоғамдық клубтар;

құстар өмірін бақылаушылар қауымдастығы, энтомолог-әуесқойлар, моделистер, филателистер, поездарды байқаушылар, ескі автомобильдердің әуесқойлары, антиквариат коллекционерлері және т.б.;

жануарларға арналған паналар, ветеринарлық емханалар және үй жануарларына көрсетілетін ветеринарлық қызметтер; 

спортшылардың халықаралық жарыстарға қатысуын қамтамасыз ету үшін  қаржылай қаражатты іздестіретін немесе өзге де қолдау көрсететін ұйымдар. 

Осы кіші топқа міндетіне жабайы жануарларды қорғау кіретін ұйымдар кірмейді (08.1).

03.2
Мәдени іс-шараларды ұйымдастыру бойынша қызметтер

03.2.0
 Мәдени іс-шараларды ұйымдастыру бойынша қызметтер 

Осы кіші топқа мынадай ҮШҚКЕҰ кіреді:

кітапханалар, мұражайлар және сурет галереялары;

тарихи, әдеби, гуманистік және философиялық қоғамдар;

пьесаларды, операларды, балеттерді жұртшылық алдында  орындайтын және басқа да көрсетілімдерді қоятын театр труппалары және хореографиялық ұжымдар, оркестрлер, хор және музыка ансамбльдері және т.б;  
фото-, кино- және өзге де көркемдік клубтар;

тарихи ескерткіштерді, әскери зираттарды, хайуанаттар парктерін, ботаникалық бақтарды және аквариумдарды күтіп-ұстау, қорғау және оларға бару жөніндегі қауымдастықтар;  

актерлердің, әншілердің, киножұлдыздардың және орындаушылық өнердің басқа да түрлері өкілдері жанкүйерлерінің клубтары;
теле- және  радиохабарларды тарату.

Осы кіші топқа сол  немесе өзге де баламалы өмір салтын  насихаттайтын ұйымдар кірмейді (07.1.1).
04 Білім беру

Осы ішкі бөлімге мынадай ҮШҚКЕҰ кіреді:
мектепке дейінгі мекемелер мен бастауыш мектептер;

жалпы орта, орта кәсіптік-техникалық немесе техникалық білім беретін орта мектептер;

жалғастырылған орта білім беретін мекемелер;

университеттер, колледждер және жоғары білім беретін осыларға ұқсас мекемелер;

білім беру саласындағы бағдарламаларды жүзеге асыратын, сатылар бойынша бөлінбеген ұйымдар;

ата-аналар мен мұғалімдердің қауымдастығы;

білім беру мәселелері бойынша әр түрлі ғылыми-зерттеу қызметпен айналысатын ұйымдар және осындай қызметті қаржыландыру үшін құрылған мақсатты және қайырымдылық қорлары;

мектептерге, колледждерге, университеттерге және тағы басқаларына қолдау көрсететін қайырымдылық қорлары және студенттерге стипендия төлейтін және оларға қаржылық көмек көрсететін қайырымдылық қорлары.

Осы ішкі бөлімге сондай-ақ мыналар кіреді: негізгі мақсаты оларға мүгедектікті жеңуге көмектесу емес, оларға жалпы білім беру болып табылатын, мүгедектерге арналған арнайы мектептер; кәсіподақтардың және кәсіподақтық бірлестіктердің кешкі мектептері мен оқу орындары; дін қызметшілерін, табынудың басқа қызметшілерін, раввиндер мен өзге діни тұлғаларды дайындауға арналған семинарлар мен колледждер; радио- және теле бағдарламалар арқылы алынған білім.

Осы ішкі бөлімге кірмейтіндер: бөбекжайлар, балабақшалар және балаларға күтім жасауды қамтамасыз ететін басқа мекемелер (05.1); негізгі мақсаты жалпы білім беру емес, мүгедектікті жеңуге көмектесу болып табылатын, мүгедектерге арналған арнайы мектептер (05.1).

Білім беру саласындағы қызметтерді бөлу Біріккен Ұлттар Ұйымының Білім, ғылым және мәдениет мәселелері жөніндегі ұйымының (БҰҰБҒМҰ) 1997 жылғы Білімнің халықаралық стандартты жіктелімінің (БХСЖ-97) білім беру сатыларының санаттарына негізделген.

04.1 Мектепке дейінгі және бастауыш білім
04.1.0 Мектепке дейінгі және бастауыш білім
БХСЖ-97 0 және 1-ші сатылары: мектепке дейінгі және бастауыш білім.

Осы кіші топқа бастауыш мектеп оқушылары контингентінен үлкен тұлғалардың сауатын ашу бағдарламалары кіреді.

04.2 Орта білім

04.2.0 Орта білім

БХСЖ-97 2-ші және 3-ші сатылары: төменгі және жоғарғы деңгейдегі орта білім.

Осы кіші топқа үлкендерге және жастарға арналған мектептен тыс орта білім кіреді.

04.3 Жалғастырылған орта білім

04.3.0 Жалғастырылған орта білім
БХСЖ-97 4-ші сатысы: жалғастырылған орта білім.

Осы кіші топқа үлкендерге және жастарға арналған мектептен тыс жалғастырылған орта білім кіреді.

04.4 Жоғары білім

04.4.0 Жоғары білім

БХСЖ-97 5-ші және 6-шы сатысы: жоғары білімнің бірінші және екінші кезеңдері.

04.5 Сатылар бойынша бөлінбеген білім 

04.5.0 Сатылар бойынша бөлінбеген білім

Әдетте үлкендерге арналған, алдын ала арнайы оқытуды, оның ішінде кәсіптік дайындықты және мәдени дамуды талап етпейтін білім бағдарламалары.

04.6 Білім саласындағы ҒЗТКТЖ

04.6.0 Білім саласындағы ҒЗТКТЖ

Біліммен байланысты тақырыптар бойынша қолданбалы зерттеулер және тәжірибелік әзірлемелер.

04.7 Білім саласындағы өзге де қызметтер

04.7.0 Білім саласындағы өзге де қызметтер

Кіші топтарға жатқызылмаған, ҮШҚКЕҰ көрсететін білім беру саласындағы қызметтер (04.1.1)-(04.6).

05  Әлеуметтік қорғау

Әлеуметтік қорғау, осы арада анықталғандай келесі тұлғалар санаттарына көрсетілетін көмек пен қолдауды қамтиды: қарттар, мүгедектер, өндірістік жарақат немесе кәсіптік аурулар алған тұлғалар, біреудің қарауындағы жандар, асыраушысынан айырылғандар, жұмыссыздар, тұрмысы нашарлар, баспанасыздар, табысы аз тұлғалар, байырғы тұрғын өкілдері, иммигранттар, босқындар, маскүнемдер, нашақорлар және т.б.. Сондай-ақ ол отбасылар мен балаларға қолдау және көмек көрсету бойынша қызметтерді қамтиды.

05.1 Әлеуметтік қорғау саласындағы қызметтер

05.1.0 Әлеуметтік қорғау саласындағы қызметтер

Осы кіші топқа келесі ҮШҚКЕҰ енеді:

қарттар үйлері, мүгедектер үйі, емделушіге медициналық қызмет және оңалту емін көрсетумен қатар ұзақ мерзімді қолдау ұсынатын оңалту орталықтары, негізгі мақсаттары мүгедектікті жеңу үшін көмек көрсететін мүгедектерге арналған арнайы мектептер;

пәтерді жинастыру бойынша қызмет көрсететін, ыстық тамақ беру бағдарламасын жүзеге асыратын, күндізгі орталықтардың жұмысын қамтамасыз ететін, күндізгі және мейрам күндеріндегі күтімдер, сондай-ақ қарттар мен мүгедектерге көлік қызметтерін қамтамасыз ететін ұйымдар;

жетімдер үйі, бөбекжай, бала бақша, балалар бөлмесі, күндізгі орталықтар және балалар күтімін қамтамасыз ететін басқа да мекемелер;

отбасына бағыт көрсету, жанжалдарды шешу, балаларды тәрбиелеуге алу және баланы асырап алу қызметтері бойынша кеңес беру ұйымдары;

отбасында зорлық құрбандары үшін  пана, жалғыз басты ата-анаға көмек көрсету қызметі және ұйымдары;

табиғат апатынан және басқа да апаттардан зардап шеккен тұлғаларға, қатыгездік және шабуыл құрбандарына, сондай-ақ ықтимал өзін-өзі өлтірушілерге кеңес ұсынатын ұйымдар;

үйсіз адамдарға уақытша баспана немесе тұрғын жай ұсынатын ұйымдар;

маскүнемдер мен нашақорларға, құмар ойындармен әуес тұлғаларға ұзақ мерзімді қолдау көрсететін ұйымдар;

босқындар, иммигранттар, тұрмысы нашарлар мен табысы төмендерге уақытша баспана ұсынумен, киім, тамақ және ақшалай көмек көрсететін ұйымдар;

әлеуметтік оңалту және түрмелерге баруды қоса, түрмелердегі тұрмыс шарттарын жақсартуға  қол жеткізуші ұйымдар;

өз елінде немесе басқа елдерде ғаріп кісілерге әлеуметтік немесе экономикалық даму мүмкіндігін жасауға тырысатын ұйымдар.

05.2
Әлеуметтік қорғау саласындағы ҒЗТКТЖ

05.2.0 Әлеуметтік қорғау саласындағы ҒЗТКТЖ  

Осы кіші топқа келесі ҮШҚКЕҰ енеді:

әлеуметтік қорғау, сондай-ақ осындай қызметті қаржыландыратын нысаналы және қайырымдылық қорларымен байланысты тақырыптар бойынша қолданбалы зерттеулер және эксперименттік әзірлемелермен айналысатын ұйымдар.

06 Дін саласындағы қызметтер

06.0
Дін

06.0.0 Дін

Осы кіші топқа келесі ҮШҚКЕҰ енеді:

діни нанымды таратумен айналысатын, діни қызметтер атқаратын және діни рәсімдерді өткізетін, діни табынушылықтың өткізілетін жері мен жолын қамтамасыз ететін, діни ғибадат етуге арналған немесе діни дәрістер жүргізілетін жер мен орынды ұсынатын ұйымдар;

шіркеулер, әйелдерге арналған сопылық мектептер, ерлер мен әйелдерге арналған сопыханалар, мешіттер, синагогалар, ғибадатханалар, әулиелерге табынатын орындар және т.б.;

дәстүрлі емес табынушылық пен секталар.

Осы кіші топқа енбейтіндер:

(02.2) діни ұйымдар тарапынан қаржыландырылатын ауруханалар, шипажайлар, медпункттер және т.б.;

(03.2.1) әскери зираттарды ұстау;

(04) діни ұйымдар тарапынан қаржыландырылатын мектептер, колледждер, жоғары оқу орындары және т.б;

(04) дін қызметшілерін, басқа да діни қызметкерлерді, раввиндер мен басқа да діни нанымды ұстайтын тұлғаларды дайындайтын колледждер мен семинариялар;

(05.1.1) діни ұйымдар тарапынан қаржыландырылатын жетімдерге арналған үйлер мен жағдайы мүшкіл жандарға арналған үйлер.

07 Саяси партиялар, кәсіподақ және  кәсіптік ұйымдар

07.1 Саяси партиялардың қызметтері
07.1.0 Саяси партиялардың қызметтері
Осы кіші топ келесі ҮШҚКЕҰ-ды қамтиды:

саяси партиялар;

өз елінде және басқа елдерде адам құқықтарының толық сақталуына қол жеткізуші саяси топтар мен ұйымдар;

ұлты, жынысы, жас белгілері немесе сексуалды бағыттары бойынша кемсітулермен күрес үшін немесе жұмыспен қамтуда тең мүмкіндікті немесе саяси құқықтарын жүзеге асыруды қамтамасыз ету үшін  құрылған топтар және саяси топтар;

көбіне қандай-да бір мәселемен, мысалы қоршаған ортаны қорғау, жануарларды өлтіретін немесе олардың қанын төгетін спорт және көңіл көтерудің кейбір түрлеріне тыйым салу, атыс қаруларын бақылау, өлім жазасы немесе өмір сүру құқығы мәселелерімен шұғылданатын саяси партиялар және саяси топтар;

саяси партиялар және саяси топтармен тікелей байланысты ғылыми-зерттеу органдары. 

07.2 Кәсіподақ ұйымдарының қызметтері

07.2.0 Кәсіподақ ұйымдарының қызметтері

Осы кіші топ келесі ҮШҚКЕҰ-ды қамтиды: мақсаты өз мүшелерінің өмір сүру жағдайын тиісті деңгейде ұстау немесе жақсарту болып табылатын кәсіподақтар, кәсіподақ ұйымдары және соған ұқсас топтар. 

Осы кіші топқа (04) кәсіподақ және кәсіподақ ұйымдарының оқу мекемелері мен кешкі мектептері енбейді.

07.3 Кәсіптік ұйымдардың қызметтері

07.3.0 Кәсіптік ұйымдардың қызметтері

Осы кіші топ келесі ҮШҚКЕҰ-ды қамтиды: өз мүшелерінің мүдделерін қорғайтын, тиісті кәсіптерге қатысты тақырыптар бойынша олардың арасында ақпаратпен алмасуға немесе тұрақты жарияланымдарды шығаруға көмектесетін нақты кәсіп өкілдерінің қауымдастығы.

08 Қоршаған ортаны қорғау

08.1 Қоршаған ортаны қоғау саласындағы қызметтер

Осы топ келесі ҮШҚКЕҰ-ды қамтиды:

қоршаған ортаға келтірілетін зиянды болдырмау немесе жою мақсатында құрылған ұйымдар;
жабайы жануарларды қорғау немесе жануарлардың, құстардың, балықтардың, жәндіктердің және т.б. нақты түрлерін сақтау бойынша қауымдастықтар;

ормандарды, сулы-батпақты пайдаланылатын жерлер мен ерекше табиғи әсем аумақтарды сақтаумен айналысатын ұйымдар.

Осы топқа енбейтіндер:

негізінен экологиялық проблемалармен айналысатын саяси партиялар (07.1.1), үй жануарларына қатысты қатыгездікке қарсы күресетін қауымдастықтар (09.1.1). 

08.1.1 Атмосфералық  ауаны және климатты қорғау саласындағы қызметтер;

08.1.2 Су көздерін ақаба сулармен ластанудан қорғау саласындағы қызметтер;

08.1.3 Топырақты қорғау және қайта қалпына келтіру саласындағы қызметтер;

08.1.4 Ландшафттар мен биоәртүрлілікті қорғау саласындағы қызметтер;

08.1.9 Басқа топтамаларға енгізілмеген өзге де қызметтер.

08.2 Қоршаған ортаны қорғау саласындағы  ҒЗТКТЖ

08.2.0 Қоршаған ортаны қорғау саласындағы  ҒЗТКТЖ 

Осы кіші топ келесі ҮШҚКЕҰ-ды қамтиды: қоршаған ортаны қорғауға байланысты тақырыптар бойынша қолданбалы зерттеулер және эксперименттік әзірлемелермен айналысатын ұйымдар, сонымен бірге осындай қызметтерді қаржыландыру үшін құрылған нысаналы қорлар және қайырымдылық ұйымдары.

09 Басқа санаттарға жатқызылмаған қызметтер

09.1 Басқа санаттарға жатқызылмаған қызметтер

09.1.0 Басқа санаттарға жатқызылмаған қызметтер

Осы кіші топ келесі ҮШҚКЕҰ -ды қамтиды:

қауымдық ұйымдар және көршілер ұйымы;

үй жануарларына қатысты қатыгездікке қарсы күресетін ұйымдар ;

құқықтық қызметтер және осыған байланысты құқықтық көмек көрсететін ұйымдар;

экономикалық талдау және экономикалық болжамдар құрумен айналысатын ұйымдар;

01-08 секцияларына жатқызылмайтын қызметтерді көрсететін ұйымдар.

09.2 Басқа санаттарға жатқызылмаған қызметтер саласындағы ҒЗТКЖ

09.2.0 Басқа санаттарға жатқызылмаған қызметтер саласындағы ҒЗТКТЖ

Осы кіші топ келесі ҮШҚКЕҰ-ды қамтиды: 02, 04, 05 немесе 08 секцияларына жатқызылмаған тақырыптар бойынша іргелі және қолданбалы зерттеулер мен эксперименттік әзірлемелерді жүзеге асыратын ұйымдар, сонымен бірге осындай қызметтерді қаржыландыру үшін құрылған нысаналы қорлар мен қайырымдылық ұйымдары.

